
f.1. 

Dit is rekeninghe Dircs van der Goude van den scoutambacht ter Goude van boetten ter 

Goude die daer verscenen sijn ende ontfanghen sints dat hi lest rekende dat was int jaer 

van 71 op sinte martijns dach inden winter durende tot sinte martijns daghe in den 

winter int jaer van 72 daer of dat mijn heer hartoghe van Gelre die helft van den boeten 

sijn ende der stede van der Goude die ander helft sonder dat mijn here in sinen marcten 

verscient. Inden eersten. 

Vrederic Mijdincs suagher mitter vust bi daghe ieghens een wief 9 sc. 

Item Florijs van der Tille mitter vust bi nacht ieghens Claes die cuper 7 sc. 

Item Jacob Gheie mitter vust bi daghe ieghens Peter Meliszoen 10 sc. 

Item Pieter Ludolfs soon mit enen pollepel ieghens Gheerlant Berghers broeder bi nacht 20 sc. 

Item Pieter Ludolfs soon mitter vust bi daghe ieghens een knape van Haerlem 10 sc. 

Item Anse nitter vust bi daghe ieghens Hannegen Ghisebrecht Wedermoet soon 10 sc. 

Item Ludigen Blocs kinder neve om dat hi in een huis quam mit voerrade ende sloech 

een wief mitter vust bi nacht 4 lb. 

Item Janbatten wief van scelden bi daghe ieghens Niesgen daer Spirinc die kinderen bi 

hadde 6 sc. 

Item Janbatten dochter van scelden bi daghe ieghens dat self wief 6 sc. 

f.1v. 

Item Gheraert Jacob soon van dobbelen bi daghe tot Mathijs Claessoon 6 sc. 

Item Dirc Lijngen van dobbelen bi nacht tot Coppijns 10 sc. 

Item Claes Ghaerghuet van dobbelen bi daghe tot Mathijs Claessoons 6 sc. 

Item Blocs soon dat hi in een huis quam ende sloech een wijf mitter vust 40 sc. 

Item Willaem Egghe mitter vust bi daghe ieghens meester Boudijns wijf 9 sc. 

Item Costijn van den Ziel mit een canne bi daghe ieghens Ghisebrant van Utrecht 18 sc. 

Item bie Costijns wijf van den Ziel mit een stoc bi daghe ieghens Ansen 16 sc. 

Item Paeu die witbakker mitten vust bi nacht ieghens zijn suegher 19 sc. 

Item Willaem Potter om dat hi een knief in sijn kous druech 4 lb. 

Item Claes Dammes soon mitter vust bi daghe ieghens Machiel die soutter 8 sc. 

Somma, 18 lb.18 sc. 

f.2. 

Dit is van boetten; Simon Messen soon van versetten eighendom 5 sc. 

Item Machiel mitter vust bi daghe ieghens Claes Dammes soon 9 sc. 

Item Aergen Pit mit eenre kanne bi daghe ieghens Jan die Brabander 18 sc. 

Item Timan Jans soon mitter vust bi nachte ieghens Griet van der Stove 12 sc. 

Item Dirc Stilleghanc mit een stilleghanc bi daghe ieghens een knaep van den Rijn 5 lb. 

Item Coppijn Meeus soon mit enen messe bi nacht ieghens Jan die Brabander 55 sc. 

Item Jan die Brabander mit een messe bi daghe ieghens Arnt Pit 24 sc. 

Item Gheraert Floris Hermans soon mit een scave bi daghe jeghens enen andere man 40 sc. 

Item Pieter Melis soon mitter vust bi daghe ieghens Jacob Ghenen 9 sc. 

Item Jan die Brabander mit een messe ieghens Coppijn 24 sc. 

Item Figen Buts mitter vust bi daghe ieghens Jacob Minnen Zarssen vrouwe 9 sc. 

Item Jan Danckers soon van dat hi op die sluse sat bi nacht 55 sc. 

f.2v. 

Item Claeuwaert bi nacht mit enen stilleghanc ieghens een knaep van buetten 26 sc. 

Item een knaep van Haerlem die sijn selves ghelt ontvoerde bi daghe 24 sc. 

Item Jan scoemaeckers soon om dat hi een mes toech op Dirc Semeissen soon 28 sc. 

Item Jacob Claessoon mit een messe bi daghe ieghens Philips 25 sc. 

Somma, 19 lb.13 sc. 

Dit is noch van boetten eens Flaemminxs wijf dat si een venster op saet bi nacht 4 lb. 

Item Claes Dircs soens dochter mit enen stocke bi daghe ieghens Hughe Jans wijf 18 sc. 

Item Copruethers dochter mitter vust bi daghe ieghens hoer mans (zarsen) vrouwe 7 sc. 

f.3. 

Item Dirc van den Rijn dat hi Paeuwen wief warp mit enen steen bi daghe 15 sc. 

Item Huge sijns soon mitter vust bi daghe ieghens Claesgen Coetken 9 sc. 

Item een knaep van Haerlem van dat hi op die sluse sat mit sijn scepe bi nacht 53 sc. 

Item Colijn die verwer bi daghe mitter vust jeghens Dammijns 8 sc. 

Item Claes Dirck soon wijf mitter vust bi daghe ieghen Hughe Raens wijf 9 sc. 

Item Sliesge mitter vust bi daghe ieghens Lisebet Jacobs Besgens 8 sc. 

Item die ghoutsmit mit enen steen bi daghe ieghens Fien van der Naelde 18 sc. 

Item Dirc Slinghers soon mit enen messe dat hi droech bi nacht 26 sc. 

Item Jan Pieters soon mit enen boem bi daghe jeghens knaeppen van Haerlem 19 sc. 

Item Anse Pieterssoon mit enen mes bi daghe ieghens Crassen 28 sc. 

Item een knaep van Haerlem mit enen boem bi daghe ieghens Jan Pieter 18 sc. 

Item Louwe Claes Cobbemans soons soon dat hi mitter wapen dreichte 4 lb.10 sc. 

Item Sasbout mitter vust ieghens Dirc den Brabander bi daghe 9 sc. 

Item Moelnaers suagher van onrechter ontwaringhe 23 sc. 

Item Claes Ghaergheut dat hi een mes toech bi nacht ieghens Jacob Janssoon 3 lb. 

Item Dappergen mitter vust bi daghe ieghens Paepgen 9 sc. 

Item Dirc Heinrics soens soen mit enen messe bi daghe ieghens Ghisebrecht Janssoon 18 sc. 

f.3v. 

Item Andries Pieterssoon mitter vust bi daghe ieghens Bie Costijns 9 sc. 

Item Pieter Ziel mitter vust bi daghe ieghens Amelghaet 8 sc. 

Item Florijs Hermanssoon mitter vust bi daghe ieghens Wouter die Wilde 9 sc. 

Item Andries Pieters soon mit enen mes bi daghe ieghens Jacob Gheren 29 sc. 

Summa, 28 lb.15 sc. 

Dit is noch van boetten. Item die scout van der Huesse mit enen messe bi daghe ieghens 

Ghisebrecht Jans soon 19 sc. 

Item Claes Dircs soon dat hi in een hues stac mit een piec bi daghe 45 sc. 

Item een knaep van Haerlem mitter vust bi daghe ieghens Jan Pieter soon 9 sc. 

Item een knaep van Haerlem mitter vust bi daghe ieghens enen anderen man 9 sc. 

f.4. 

Item Willaem screenmakers nicht van scelden bi daghe ieghens een ander wijf 5 sc. 

Item Bloos soon dat hi een wijf sloech bi nacht 30 sc. 

Item Pieter Aernts soon dat hi een wijf sloech mit voerreede in hoer eighen huis bi 

daghe 45 sc. 

Item Jan Gheenmans soens wijf van scelden bi daghe ieghens Boennen dochter 5 sc. 

Item Dirc Colijns broeder mitter vust bi daghe ieghens een knaep van den Rijn 9 sc. 

Item Paepgen mit enen messe bi daghe jeghens Dapper 28 sc. 

Item Crasse mit enen dueille bi daghe ieghens Ansen 7 sc. 

Item Paepgens wijf dat si mit voerrade quam in een huis ende smeet Mesgen Jan 

Dilaems soons maecht mitter vust bi daghe 42 sc. 

Item Harman Carstinen soon mit eenre canne bi daghe ieghens Dirc van Soust 18 sc. 

Summa, 13 lb.16 sc. 

Dit sijn boeten die in mijn heren marcten verscenen zijn ende mijn heren alleen zien. 

Inden eersten Claes Ghaerghuet dat hi Ghert die Vos zijn tsondanekens ontclede 4 lb. 

f.4v. 

Item Liesgen dat si een venster op stiet bi nacht 4 lb.10 sc. 

Item Gheraert die Vos dat hi biset was ende bisteet te wachten dat hi den knecht een 

smeet ghaf 10 lb.10 sc. 

Item een knaep van Haerlem dat hi opt sluse sat bi nacht mit sinen scepe 6 lb. 

Item Dirc Stilleghancs broeder mit een spaec bi daghe ieghens een ander knaep 38 sc. 

Item Jan Mildraets soons soon mit enen steen bi daghe ieghens Wouter den Wilden 36 sc. 

Item Dirc Stilleghanc mit enen messe bi daghe ieghens enen knaep van buetten 55 sc. 

Item Pieter Swaen mit enen boem bi nacht ieghens enen man van buetten 4 lb. 

Item Jan Ghisebrechts soon mit een tanghe bi nacht ieghens Piergen 3 lb. 

Item Pieter Simans soon mit een spinrocken bi nacht jeghens Jan Ghisebrechts soon 50 sc. 

Gheraert Smit mitter vust bi daghe jeghens Knaeppen van Haerlem 17 sc. 

Item Jannigen zijn soon mit een boem bi daghe 32 sc. 

Summa, 43 lb.8 sc. 

Summa summarum van allen boeten coemt 124 lb.10 sc. 

f.5. 

Dit is wtgheven Dirc van der Goude van desen jaer voerscreven; In den eersten cost 

mijns heren marcten te verwaren, 18 lb.16 sc. 

Item doe mijn here voer Nienbeec lach sent her Aelbrechtmijns heren cappelaen enen 

brief uten Haech ende ontboet mi dat icken zenden zoude minen here over nacht ende 

overdach, cost 16 sc. 

Item quam een man ende woet in die graften van der Goude ende mat mit enen stoc hoe 

diep si was lach ghevanghen 8 daghe verteerde des daghes 18 d. Coemt, 12 sc. 

Item ene knecht die hem tot Sconoven voerden om dat gheen vast vanghenaesse ter 

Goude en es cost mit waghehure 14 sc. 

Item wart daer een man doet ghesteecken bi nacht daer die ...dadiche mitter Verscket 

daet ghevanghen ware ende lach ghevanghen naden nuwen kelre 18 daghe verteerde des 

daghes (tot) die op een rac gheset wart 18 penninghe coemt, 27 sc. 

f.5v. 

Item lach een wijf die welke ghestocken hadde 6 daghe ghevanghen ende uter 

vanghenisse ontbrac verteerde des daghes 18 d. Coemt, 9 sc. 

Item toter rekeninghe te comen 26 sc. 

Summa, 24 lb.3 sc. 

Laatst regels niet meer te lezen. 

